
FTESË PËR MBLEDHJE 
 

 
 
 Të nderuar Anëtarë  të Kuvendit të Komunës, 
 
 Në bazë të nenit 43 të Ligjit për Vetëqeverisjen Lokale, e thërras mbledhjen e  
             II (dytë) të Rregullt të Kuvendit të Komunës Kaçanik për vitin 2023.  
 

Mbledhja do të mbahet në sallën e kuvendit të komunës, në katin e tretë të   
           objektit të komunës, me 27 shkurt 2023 ( e Hënë)  në ora 11:00. 
 

 
 Mbledhjen do ta kryeson dhe udhëheq Kemal Murseli,  Kryesues i Kuvendit. 
 
 
 Ju mirëpresim! 
  
 Me respekt! 
 
  
                                                                                                             Kryesuesi i Kuvendit 
                                                                                                                  Kemal Murseli 
                                                                                                            __________________ 
 
 
 
 
 
 
 
 
 



 
Në mbledhjen e Kuvendit të Komunës të datës  27.02.2023 do të shqyrtohet ky: 
 
 

REND PUNE  
 

1. Aprovimi i Procesverbalit nga mbledhja e kaluar e Kuvendit të Komunës; 
 

2. Raporti i Ekzekutivit të Komunës për vitin 2022;  
 

3. Raporti Vjetor  Financiar për periudhën, Janar-Dhjetor 2022;  
 

4. Informatë për përfundimin e Gjysmë vjetorit të Parë të Vitit shkollor 2022/2023; 
 

5. Informatë për menaxhimin e burimeve njerëzore për periudhën Janar-Dhjetor 2022; 
 

6. Raporti i punës i Komitetit për Politikë dhe Financa për vitin 2022; 
 

7. Raporti vjetor lidhur me auditimet e brendshme të kryera dhe aktivitetet e Auditimit 
të Brendshëm për vitin 2022; 
 

8. Propozim Vendimi për subvencionim të fermerëve; 
 

9. Propozim Vendim për subvencionim të OJQ-ve në fushën e Kulturës, Rinisë dhe 
Sportit.  

Republika e Kosovës                                                                            Komuna e Kaçanikut 
Republika Kosova                                                                                   Opština   Kacanik                                                            
Republic of Kosovo                                                                             Municipal of  Kacanik  
 

                                                                                                               01Nr.60/01-2121/23 
                                                                                                               Kaçanik, 31.01.2023 

 PROCESVERBAL  
  

Nga mbledhja e I (parë) e rregullt e Kuvendit të Komunës Kaçanik për vitin 2023 (Legjislatura 
e shtatë), mbajtur me 31 janar 2023. Mbledhja u mbajt në katin e tretë të objektit të komunës, 
në sallën e kuvendit, më fillim pune në ora 11:00.   
Nga përbërja e përgjithshme e Kuvendit të Komunës prej 27 anëtarëve, pjesëmarrës në 
mbledhje fillimisht ishin 27 anëtarët – të gjithë.  
Nga Ekzekutivit i Komunës, në mbledhje morën pjesë: Kryetari i Komunës-Besim Ilazi, 
Nënkryetari i Komunës- Sabedin Vishi, Drejtorët e drejtorive: Bahri Selimi-DBF, Sali Malsiu-
DSHMS, Ramadush Osmani-DSHPE, Qamil Stagova- DUKMM, Suhad Dullovi- DBPZHR, 
Dardana Tafili-Dauti- DAP, Hafize Sallahu-DKRS, ndërkaq nga zyrtarët e komunës në kuadër 
të detyrave të punës ishin: Fatlume Guri –Selimi, Bejtulla Dalloshi, Mavije Murseli.  
Nga strukturat vendore mbledhja monitorohet përmes Teleprezencës nga Gëzim Sahiti- zyrtar 
i lartë për monitorim të komunave në MAPL.  
 
Mbledhjen e kryesoj,  Kemal Murseli- Kryesues i Kuvendit 
Procesmbajtës, Makfire Malsiu. 
  
Kryesuesi i Kuvendit  z. Kemal Murseli:  Të nderuar pjesëmarrës, së pari iu përshëndes të 
gjithëve, iu dëshiroj mirëseardhje, fillimisht e konstatoj kuorumin duke i thirrur emër për emër, 
kushte pune për mbajtjen e mbledhjes ka, e hapi mbledhjen e I (parë) të rregullt  të Kuvendit 
të Komunës për vitin 2023, data  31 janar, me këtë:   

REND PUNE   
1. Aprovimi i Procesverbalit nga mbledhja e fundit e Kuvendit të Komunës e vitit 2022;  
2. Plani i punës së Ekzekutivit të Komunës për vitin 2023; 
3. Propozim Vendim për shpallje me interes të përgjithshëm të parcelave kadastrale 

00150-0 dhe 00151-0 në ZK Kaçanik, për objektin e SHMU “Emin Duraku” Kaçanik; 
4. Rekomandimi i komisionit vlerësues për dhënien në shfrytëzim për 99 vjet pronën e 

paluajtshme të komunës, Parcela Kadastrale Nr. P-70917093-00156-2, ½ të sipërfaqes  
01.00.00ha  në ZK Koxhaj, NTP GREEN PRODUCT; 

5. Rekomandimi i komisionit vlerësues për dhënien në shfrytëzim për 99 vjet pronën e 
paluajtshme të komunës, Parcela Kadastrale Nr. P-70917093-00156-2, ½ e sipërfaqes  
01.00.00ha   në ZK Koxhaj, XHEMILE VISHI B.I; 

6. Rekomandimi i komisionit vlerësues për dhënien në shfrytëzim për 45 vjet pronën e 
paluajtshme të komunës, Parcela Kadastrale Nr. P-70917048-01866-0, të sipërfaqes 
00.68.68 ha, në ZK Kaçanik, XHEVDET DERVISHI; 

7. Plani vjetor i punës së Këshillit Komunal për Siguri në Bashkësi, për vitin 2023; 
8. Raport i punës i Këshillit Komunal për Siguri në Bashkësi, për vitin 2022; 
9. Informatë për Aktivitetin e Kuvendit të Komunës nga Inaugurimi i kuvendit- 08 dhjetor 

2021-31 dhjetor 2022; 
10. Plani i Punës së  Komitetit për Komunitete për vitin 2023; 
11. Kërkesa e MMPH për rishqyrtimin e vendimit për miratimin e Planit komunal për 

menaxhimin e mbeturinave 2023-2027; 

12. Raporti i punës së Komitetit Konsultativ për Persona me Aftësi të Kufizuara për vitin 
2022; 

13. Kërkesa e Mirlinda Axhami-Hysa për dorëheqje nga Komitetit Konsultativ për Persona 
me Aftësi të Kufizuara.  

Lidhur me Rendin e propozuar të punës, e hapi diskutim: 
 
z. Agim Mani: Në emër të grupit të LVV, kërkoj të hynë në rend pune,  Falja e tatimit në pronë 
nga 100€ për të gjithë tatim paguesit e komunës tonë për vitin 2023. Nga këtu bëjë thirrje të 
gjitha subjektet politike të përfaqësuara në KK, pozitë e opozitë, i bëjë thirrje edhe ekzekutivit 
të komunës që të mbështetin këtë iniciativë. 
 
Kryesuesi i Kuvendit: Atëherë pasi doli një kërkesë nga LVV për me futur në rend pune edhe 
një pikë, edhe pse besoj se kjo çështje është kompetencë e ministrisë, e shtoj në votim 
propozimin e LVV: Për votuan 9, Kundër 13, Abstenoj 1 -Arlinda Rakoci –Raka. Nuk votuan 
2 Ardita Rrahmani dhe Betim Shala.  Në saje të kësaj del konstatimi se propozimi i LVV për 
me futur në rend pune, Propozimin për faljen e tatimit në pronë nga 100€ për të gjithë tatim 
paguesit e komunës tonë për vitin 2023,  NUK KALOJ.  
Atëherë,  Rendin e punës sipas ftesës e shtroj në votim për aprovim dhe i njëjti u aprovua me 
shumicën e votave  Për, Kundër votë nuk pati, Abstenuan 5 anëtarë nga LVV. Në saje të kësaj 
del konstatimi së Kuvendi i Komunës,  

APROVOJ 
Rendin e punës në përbërje prej 13 pikave.   
 
U kalua në shqyrtimin e pikëve sipas renditjes:  
  
1. Aprovimi i Procesverbalit nga mbledhja e Kuvendit të Komunës;   
  
Procesverbali i mbledhjes së kaluar të KK u aprovua  njëzëri pa vërejtje. Në saje të kësaj del 
konstatimi së Kuvendi i Komunës, 

APROVOJ 
Procesverbalin e mbledhjes së XII (dymbëdhjetë) të Rregullt të Kuvendit të Komunës të 
datës 29.12.2022/ Lënda:  01Nr.60/01-33261/22. 
                                                                                                                                                                                                                                 
Kryesuesi i Kuvendit: Kalojmë në pozicionin e Pyetjeve dhe Kërkesave:   
 
Pyetje dhe Kërkesa  
 
z. Agim Mani: Me keqardhje e themi që nuk kaloj një pikë shumë e rëndësishme në interes të 
qytetarëve të komunës, kjo të mbetet në ndërgjegjen e juaj që qytetarët të paguajnë një shumë 
të madhe të tatimit në pronës. Duke pasur parasysh gjendjen e qytetarëve, inflacionin, ka 
ekzistuar mundësia me i liruar tatimpaguesit me shumën e caktuar, se ishte deklaratë e ministrit 
të financave që duhet të marrin në shqyrtim dhe të ndryshojnë ligjin. 
 
1. Kam një kërkesë nga banorët e f. Stagovë. Punët të cilat po kryhen në hekurudhë, gjatë 
kryerjes së punimeve është dëmtuar në masë të madhe rruga nga varrezat e dëshmorëve deri të 
shkolla e fshatit, me mbingarkesa të mëdha e me gjëra të ndryshme të cilat i transportojnë për 
hekurudhë, gati se rruga është bërë e pakalueshme. Në atë rrugë qytetarët e Stagovës kanë 
participuar mbi 60.000€.  
2.  Kërkesë tjetër, lidhur me zhvillimin e punimet në hekurudhë, është  bllokuar rruga, fshatin 
e ka ndarë në 2 pjesë, se një pjesë e fshatit i ka tokat në anën e majtë të hekurudhës, se përpara 
ka qenë nënkalimi, tani është mbyllur. Kërkoj që insistohet nga organet kompetente të hapet 
një nënkalim aty. Në pamundësi të nën kalimit edhe nxënësit duhet shkuar rrugës me larg për 
2-3 km. Shqetësimi i qytetarëve është adresuar tek organet kompetente. Kam kërkesë urgjente, 

të dalin inspektorët në vendngjarje dhe të bëjnë inspektimin dhe vlerësimin e mbingarkesave 
që nuk janë të përballueshme për atë rrugë.  
 
z. Adnan Reka:  Anëtarët nga legjislatura e kaluar sigurisht e mbajnë në mend si dhe anëtarët 
nga kjo legjislaturë duhet të dini se ne në vazhdimësi i kemi mbështetur vendimet e ekzekutivit 
dhe kolegëve tonë të ngjashme me këtë propozim për t’i ndihmuar qytetarët, si lirimi nga qiraja 
e shfrytëzuesve të pronës komunale për vitin 2020 dhe  lirimi nga pagesa shëndetësore deri në 
përfundim të pandemisë, ndarjen e 100 mijë euro nga buxheti për menaxhimin e pandemisë. 
Refuzimi që ju i bëni propozimit tonë, tregon qartë për pozicionin dhe gatishmërinë tuaj për 
bashkëpunimin tonë në raport me qytetarët. Kjo me tepër shpërfaqë pozicionin tuaj karshi 
shefave tuaj me rastin e Lepencit dhe Hidrocentraleve dhe rastin e Nerodimes, për trajtimin e 
ujërave të zeza,  e aspak për interes të qytetarëve të komunës.  
 
znj. Ardita Rrahmani: 1.Pyetje:  Çka ka ndodhur me Grantin e përformancës në këtë vit ? 
Kam informata se ky grant është humbur në këtë vit, marrë parasysh faktin se ky grant i sjelltë 
komunës shuma të konsiderueshme, të cilat mjete investoheshin në projekte kapitale në interes 
të qytetarëve të komunës. 
2.Kthimi i përgjigjes të cilën e kam ngritur në mbledhjen e kaluar të cilën iu kam drejtuar 
drejtorit të DSHMS, përgjigjet është mirë me u kthyer me në rregull, përgjigja me qenë me e 
saktë, e jo vetëm 2-3 fjalë shkel e shko. Me këtë po dua me thënë se, nuk qëndron ajo që është 
thënë në përgjigje. Ato që i ka thënë në përgjigje, unë nuk kam kërkuar me i ditur, për arsye se 
paragrafi i përgjigjes ka qenë që, pasi janë kryer disa procedura, është bërë regjistrimi, vetura 
është pranuar me 17 gusht, ndërsa regjistrimi është bërë në fund të dhjetorit, e për me regjistruar 
një veturë na duhet 1 apo 2 ditë e jo 5 muaj. Dhe tjetra, duhet me treguar që shpenzimet për 
shfrytëzimin e asaj veture të gjitha i akumulohen QKMF, ndërkaq shfrytëzimi i saj nuk bëhet 
prej QKMF.  
Në paragrafin tjetër të përgjigjes, thuhet se QKMF mundet me i shfrytëzuar veturat zyrtare të 
komunës. Unë nuk e di çfarë arsyetimi është ky, ku drejtori me ardhur fillimisht me marrë një 
veturë në komunë, ndërkaq veturën e vet edhe pse e ka, mos me pasur të drejtë me shfrytëzuar.  
 
z. Brahim Imishti: Unë kam 2 kërkesa për mbledhjen e sotme:  
1. T’i epët prioritet në vitin 2023 projektit të asfaltimit të rrugës Shurdhani në Dubravë;  
2. Të bëhet asfaltimi i rrugës që lidhë lagjet: Gjini, Neziraj dhe Dullovi. Realizimi i këtij 
projekti është domosdoshmëri dhe nevojë e këtyre komuniteteve, sepse e shkurton me 
kilometra destinacionin për të shkolla e fshatit.  
 
z. Bashkim Krasniqi: Unë e kam një kërkesë për f. Kaçanik i Vjetër për çështjen e sasisë së 
ujit. Kur është ndërtuar rrjeti i ujësjellësit, kapaciteti i ujit ka qenë i mjaftueshme, por tani numri 
i banorëve në këtë fshat dita ditës po vjen duke u rritur, sa për informatë vetëm në vitin e kaluar 
mbi 100 familje. Kërkoj që të shtohet kapaciteti i ujit të pijes, sepse në pikun e verës qytetarët 
e këtij lokaliteti mund të ngelin pa ujë të pijes. 
 
z. Agim Çaka: Unë i kam 1 pyetje rreth një gypi i cili kalon kah fabrika këtu dhe e furnizon 
ujësjellësin kryesor me ujë të pijes. Gypi qëndron mbi sipërfaqe, kur është vendosur unë kam 
menduar se ka qenë çështje emergjente dhe ka mbetur përkohësisht në sipërfaqe. A është futur 
gypi nën tokë, pjesa nga Ura e Çakëve deri të fabrika ? Për sa kohë ka me mbetur në atë gjendje 
shfrytëzimi i ujit, a ka me u rregulluar kjo punë apo ka me mbetur derisa të merr pronari në 
menaxhim fabrikën ? Nëse e keni përgjigjen menjëherë do të ishte mirë.  
 
z. Ramadush Osmani:  Kjo çështje është rregulluar, gypi nga pusi deri të rezervuari është 
futur nën tokë dhe është aktiv, ndërkaq për pjesën që po flisni është një pjesë e dëmtuar që ka 
mbetur në periudhën e përkohshme. Kjo ka me qenë e përhershme, është vendosur ora, pompa 
dhe do të jetë çdo herë alternativë në kohën e pikut për furnizim të rezervuarit të ujit. 

z. Agim Çaka:  Unë po flas për një pjesë të gypit që shihet mbi sipërfaqe, a ka me u futur nën 
tokë apo nuk ka mundësi ? 
 
z. Ramadush Osmani:  Nëse je duke folur për sipërfaqen të fabrika prej urës së Çakëve deri 
të puseta, e tëra është nën tokë, ka mbetur një pjesë që është anashkaluar për shkak të dëmtimit 
të atij gypi dhe ai gyp është jofunksional- nuk përdoret.  
 
z. Agim Çaka:  Kjo është arsyeja që ne kemi kërkuar me projektor, për me i pa këtu çështjet. 
Ne mundem me shkuar në vendngjarje me ata zyrtarë që janë kompetent e me parë, se gypi i 
ngelur mbi sipërfaqe është  2 apo 3 metra, pjesa tjetër është futur nën tokë. 
 
z. Naim Beça: Kërkoj sqarim, pse nuk është stolisur qyteti, kur dihet se jemi njëra ndër 
komunat që nuk është stolisur qyteti, ndërkaq ata pak gurbetçarë që kanë ardhur nuk kanë 
qëndruar në Kaçanik, por kanë shkuar në Ferizaj apo Prishtinë dhe shpenzimet i kanë bërë në 
vendet ku kanë shkuar. Kjo ka ndikuar të bizneset e komunës tonë në realizim të dobët të shitjes 
se mallrave, krahasuar me të njëjtën periudhë të vitit të kaluar. Ne në vend se me sjellë turistë 
këtu, bizneseve po ua heqim edhe atë veprimtari që e ushtrojnë.  
2. Shqetësim tjetër është çështja e kanalizimeve. Duhet drejtorët me dalë me tepër në terren me 
shikuar gjendjen, se nuk është pjesë e punës vetëm puna në zyre. Asnjë kanalizim nuk ka 
funksionuar në lagjen time dhe uji ka dalë jashtë, kështu që organet relavante duhet me dalë 
me verifikuar gjendjen dhe me u rregulluar kanalizimet të cilat janë bllokuar. 
 
z. Kadrije Lika-Troni: Viti 2022 ishte shpall vit për persona me aftësi të kufizuara. Duke u 
bazuar në nenin 30 të ligjit për atëdhesim dhe riatdhesimin profesional dhe punësimin e  
personave me aftësi të kufizuara, obligohet sektori publik, këtu përfshihen edhe komunat që në 
kushte të përshtatshme të punës të punësojnë persona të kësaj kategorie, konkretisht në çdo 50 
të punësuar të punësohet një person me aftësi të kufizuara. A mundesh kryetar me na treguar 
sipas të dhënave që kemi: Sa është numri i personave me aftësi të kufizuara në komunën tonë, 
të cilat janë kualifikuar në ndonjë profesion dhe shprehin interesim për punësim?  Gjithashtu 
na njoftoni, sa persona të kësaj kategorie janë të punësuar në komunën e Kaçanikut, përfshirë 
administratën komunale, drejtorinë e arsimit- këtu hyjnë edhe mësimdhënësit, shoqëritë 
aksionare në të cilat ka aksione komuna. Vlen për të u theksuar se disa biznese në komunën 
tonë veç kanë filluar me punësuar persona me aftësi të kufizuara të cilët i falënderojmë 
publikisht, shpresojmë ky numër të rritet sa me shumë dhe kjo kategori të jetë e socializuar në 
të gjitha aspektet.  
 
z. Betim Shala:  E kam një Pyetje për ekzekutivin e komunës. Se pari pajtohem me diskutimin 
e z. Agim Mani për punimet e hekurudhës në f. Stagovë. Të pjesa e zonës së parë të qytetit, e 
di se është me tepër në përgjegjësi të ministrisë së infrastrukturës, por sipas Ligjit për 
vetëqeverisje lokale, komuna ka disa kompetenca. Me intereson, a kanë marrë ata të ministrisë 
ndonjë pëlqim në komunë?  A ka mundësi me ditur sa është plani dinamik i kryerjes se 
punimeve, se aty fëmijët kalojnë përmes një tarracë me shkuar në shkollën e vjetër ‘ Emin 
Duraku”?  A ka ndonjë informatë komuna se mos ka me u bërë aty terminal, me shkarkimin e 
trenave ? Sipas PZHK, aktuale dhe të riun, nuk e di se është paraparë aty me u shkarkua trenat.  
E di se nuk është kompetencë e komunës, por ndonjë kërkesë bënë me adresuar, se nuk e di se 
qysh kanë shkuar punët dhe a ka njohuri komuna për këtë.  
 
Kryesuesi i Kuvendit: Pyetje dhe kërkesa tjera nuk ka, atëherë kalojmë në pikën vijuese:  

 
2. Plani i punës së Ekzekutivit të Komunës për vitin 2023; 
 
Materialin e keni marrë, Kryetari i Komunës është këtu. E hapi diskutimin: Për diskutim nuk u 
paraqit kush, atëherë konstatoj se Kuvendi i Komunës 

NJOFTOHET 

Me Planin e punës së Ekzekutivit të Komunës për vitin 2023 / Lënda: 01Nr. 104/02-
1908/23.  
 
3. Propozim Vendim për shpallje me interes të përgjithshëm të parcelave kadastrale 00150-0 
dhe 00151-0 në ZK Kaçanik, për objektin e SHMU “Emin Duraku” Kaçanik; 
 
Kryesuesi i Kuvendit: Materialin e keni marrë, kjo çështje është trajtuar edhe në KPF, e hapi 
diskutimin:  
z. Agim Mani: Sa i përket këtij propozim vendimi, ka pasur shkëmbime me AKP me 
DUKMM, a ka arritur DUKMM dhe DBZHRP me siguruar të gjitha dokumentacionet që i ka 
kërkuar AKP, përveç dokumentacionit në emër të Industria e Qeramikës KIS nga Kaçanik. Nga 
dokumentacioni i kërkuar thuhet se iu ka dhënë AKP, AKP ka kërkuar dokumentacion tjetër 
nga DUKMM  dokumentin dosja e lejes se ndërtimit të shkollës të ndërtuar në parcelën 0150 
dhe 0151 në ZK rruga “ Skënderbeu”. Kjo iu ka kërkuar që të bëhet identifikimi i subjektit në 
parcelën në të cilën është ndërtuar shkolla, dhe nëse ka qenë e regjistruar si ndërmarrje 
shoqërore e cila do të binte nën administrimin e AKP. Nga kjo nuk e pash që është ofruar 
dokumentacion i mjaftueshëm, përveç një vendimi që e ka marrë KK në vitin  27.03.2008, i 
cili vendim është marrë pa u siguruar mirë me një kopje të pronës që është e pakuptueshme. 
Pyetja është; a keni me shfuqizuar këtë vendim të vitit 2008. Tani nuk po e shoh që keni ofruar 
dëshmi të mjaftueshme që ky projekt të finalizohet, kur e dimë se çdo projekt kalon nëpër faza 
dhe pas përfundimit të projektit bëhet pranimi teknik dhe funksionalizimi. Tani jemi duke folur 
për një fazë-faza fillestare që është dashur të kryhet në fillim, dhe ju këtë fazë keni lënë në fund 
të projektit, pas shumë viteve që është lëshuar në funksion. Tani këtu neve nuk na keni ofruar 
dokumentacion të mjaftueshëm, që të kuptojmë më mirë dhe saktë se për sa ari bëhet fjalë të 
këto 2 parcela. Nuk e kemi kopjen e planit, se kjo e vjetra është e pakuptueshme që të kemi me 
të qartë për me dhënë mendimin dhe vendimin tonë. Ne nuk jemi me u prishur shkolla, por të 
rregullojmë statusin e saj dhe të zgjidhet kjo çështje përgjithmonë. Për atë po kërkojmë dëshmi 
me të freskëta sa i përket kësaj, tani nuk jemi në dijeni se çka po kërkohet, a duhet këmbim, 
apo kompensim.  

Kryesuesi i Kuvendit: Kjo pronë është kërkuar prej AKP me u marrë dhe ka qenë një konfirmim 
atëherë, tani AKP e ka futur në likuidim-shitje çuditërisht edhe këtë pronë. Sipas një ligji të miratuar 
me herët, 2013-2014 nuk jam shumë i saktë për vitin, komunave iu ka lejuar për pronat që kanë interes 
të përgjithshëm publik, me vendim të KK se mund të merren pronat e AKP për me u shfrytëzuar për 
interesin publik. Drejtori është këtu, besoj se ka përgjigje me të saktë. 

z. Qamil Stagova: Është e vërtetë se ajo shkollë nuk ka leje ndërtimi, tani ka filluar procesi i 
likuidimit të kësaj prone nga AKP, kështu që palët e interesuara duhet të shprehin interes. 
Komuna e ka shkollën e ndërtuar aty, kështu që duhet shprehim interes sikurse mundet edhe 
çdo kush tjetër me shprehur interes. Në këto 2 parcela ka me tepër pronë sesa lokacioni i 
shkollës, kështu që kemi propozuar që 2 parcelat me u shpallë interes i përgjithshëm. Interes i 
përgjithshëm publik është shkolla. 

Kryesuesi i Kuvendit: Pronat të cilat i merr në shfrytëzim komuna për interes të përgjithshëm publik, 
se nuk guxojnë të komercializohen. Komuna i shfrytëzon për interesa publike të veta që i parasheh. 
Njëjtë ka ndodhur edhe me çështjen e pronës për varreza në Dushkajë e cila është shpallë interes i 
përgjithshëm publik me vendim të KK.  

z. Agim Mani:  Drejtor, mua me intereson të di për sa ari pronë bëhet fjalë. Për këtë çështje që po e 
potenconi ju, është marrë njëherë një vendim në vitin 2008 për lokacion për ndërtimin e shkollës 5 
klasëshe. Tani qysh ne mundemi me marrë vendim mbi vendim. Ne tani po kërkojmë argumente shtesë, 
që mos të kemi problem, se tani pas 15 viteve jemi duke sqaruar atë vendim. Nëse marrim tani vendimin 
e njëjtë, dokumentacioni nuk është i ligjshëm, se parcelat në fjalë nuk janë në emër të komunës, por  të 

ndërmarrjes. AKP likuidimin ia ka shpallë biznesit, se parcela është në emër të ndërmarrjes. Tani çka 
po bëjmë me parcelën, a po e shpronësojmë  apo e këmbejmë? 

z. Qamil Stagova: Faza e parë është shpallë me interes pronën, pastaj vazhdohet me fazat tjera.  

Kryesuesi i Kuvendit: Komunat, për pronat që kanë interes të përgjithshëm publik, kërkojnë nga AKP 
t’i shpallin me interes pronat e AKP, ku kemi pasur raste me herët. Në momentin që komuna  shpallë 
interes për një pronë, veprimet merren si masë që AKP mos me vazhduar tutje procedurat e likuidimit. 
Edhe prona private me u shitur, duhet me marrë një vërtetim në komunë që komuna nuk ka interes për 
atë pronë. Vendimi është marrë në vitin 2008, është caktuar lokacioni për shkollë, vendimi nuk është 
kthyer i kundërligjshëm, kjo çështje është heshtur, ndërkaq tani i bien ndërmend AKP për këtë çështje, 
dhe po duhet me ia rikujtuar edhe njëherë AKP se komuna ka interes publik, njëjtë ka qenë edhe për 
shkollën në Kaçanik të Vjetër. Unë kështu po e kuptoj, nëse dikush e kupton ndryshe, ajo është çështje 
tjetër.  
Kryetari i Komunës-Besim Ilazi:  Për këtë temë i kam pasur një takim me ata të AKP para 
3-4 ditëve, shqetësimi i tyre ka qenë se kur është marrë vendimi, AKP nuk e ka njohur si pronë 
të vetën, ndërkaq tani del se ajo pronë është në emër të AKP. Kur KK iu ka drejtuar në vitin 
2008, nuk kanë pasur përgjigje. Meqë ne kemi edhe pronarë privatë të cilët pretendojnë se e 
kanë blerë atë pronë, pikërisht ne e kemi këtë shqetësim dhe ata na kanë preferuar që si pikë e 
parë të shpallet zonë me interes sikurse që i kemi shpallur zonat tjera si për lokacionin e 
varrezave, stadiumin e kështu me radhë. Me këtë vendim ne e njoftojmë qeverinë dhe AKP 
pastaj, pastaj sido që të merret vendimi përfundimtar edhe për pjesët tjera të pronës, me siguri 
vendimi do të jetë i përbashkët.  
z. Agim Mani:  Unë po foli për sa sipërfaqe është fjala, sepse parcelat e tejkalojnë sipërfaqen e shkollës, 
për sa ari jemi duke folur, çka mendohet me u bërë me sipërfaqen tjetër të parcelës, është dashur me 
sjellë fletat poseduese dhe kopjet e planit. Ne në këtë kohë po thirremi me një fletë poseduese që është 
nxjerrë ka kohë, kjo nuk është në rregull, sepse jo vetëm unë por asnjë nuk e dimë për sa sipërfaqe jemi 
duke votuar.  

z. Rrustem Zenuni: Është e qartë sipërfaqja që po kërkohet me u shpallë interes i përgjithshëm 
sipas fletave poseduese, është në material, por nuk e paske shikuar,  janë mbi 2 ha. 

Kryesuesi i Kuvendit:  Lokacioni është të shkolla në Dushkajë, nëse nuk shihen qartë, drejtori mundet 
me na sqaruar për sipërfaqen që do të shpallet me interes, mundet me na i sjellë fletat poseduese nga 
zyra e kadastrit. 

z. Agim Mani:  Unë po i shoh fletat poseduese, por po kërkoj me ditur për sa sipërfaqe bëhet fjalë. Unë 
jam inxhinier dhe nuk guxoj me gabuar për sipërfaqen. 

z. Agim Çaka: Po flitet për një parcelë për të cilën ne duhet vendosur me kaluar në pronësi të 
komunës. Puna e m2 është e rëndësishme, është mirë çdo pikë e rendit të punës me ardhur e 
përgatitur mirë, me i ditur të dhënat e sakta për sipërfaqen që shpallet interes i përgjithshëm. 
Si procedurë me marrë vendim me kaluar një pronë që pretendon AKP se është e saj, me kaluar 
në pronësi të komunës,  mendoj se komuna ka të drejtë, ndërkaq nëse ka shkelje, është një 
organ tjetër që i vlerëson.  

z. Betim Shala: Sa i përket certifikatës së pronës, certifikata është e lëshuar me 11.05.2021, 
ndërkaq certifikatat e pronësisë kanë vlefshmëri vetëm 6 muaj, se nuk mundesh me lëshuar 
kurrfarë leje ndërtimi apo ndërrim destinimi pa qenë certifikata e re. Besoj se drejtori tani na i 
sjellë certifikatat. Ne e dimë se nuk ka ndryshuar certifikata, por ligji e përcakton afatin të tyre 
kohor. 

Kryesuesi i Kuvendit: Jemi duke marrë vendim për me shpallë atë zonë me interes publik, çështja e 
vlefshmërisë se certifikatave është çështje teknike, se komuna nuk mundet me marrë një vendim i cili 
është në kundërshtim me gjendjen ekzistuese. Dokumentet janë, fleta poseduese dhe kopja e planit, 
drejtori tani  do t’i sjelli tani këto dokumente.  

z. Rrustem Zenuni: Për ne janë krejt në rregull dokumentet lidhur me lëndët. 

Kryesuesi i Kuvendit: Është kërkesë me u sjellë fletat poseduese dhe kopja e planit, kështu duhet 
presim derisa të sillen. Nëse nuk ka kush diçka, atëherë 5 minuta pauzë deri sa të sillen dokumentet e 
kërkuara.  Pas pauzës 5 prej minutave,  kryesuesi konstatoj me vazhduar me punimet e mbledhjes aty 
ku mbetem, drejtori i paska sjellë dokumentet e kërkuara, a ka të interesuar me marrë fjalën? 

z. Agim Mani: Kjo formë është dashur me na ardhur në fillim. Tani po i shohim me saktë të dhënat, 
shihet se bëhet fjalë edhe për një pjesë tjetër të malit, a jeni duke e shpallë interes publik edhe këtë 
pjesë, apo çka jeni duke bërë ? Sipërfaqja e pronës që është për shkollë, kjo është në rregull, ndërkaq 
cili është interesi publik i kësaj sipërfaqes tjetër që është jashtë shkollës?  

Kryesuesi i Kuvendit: Jemi duke bërë fjalë për me shpallë interes publik pronën për interes të shkollës, 
dhe nuk ka diçka të keqe që prona është me e madhe. A është më mirë me shpallë interes publik për 
interesa tona, apo me lënë në menaxhim të AKP ?  Komuna pronat të cilat i merr nga AKP nuk mundet 
me i shfrytëzuar për çështje tjera, vetëm për interes publik, mos të paragjykojmë ndryshe. 

z. Adnan Reka: Ne kemi përvojat të këqija nga e kaluara, se interesi publik ka shkuar për interes privat, 
si rasti i BK.  

Kryesuesi i Kuvendit: Diskutime të tjera nuk ka, atëherë e shtroj në votim për aprovim këtë pikë dhe 
e njëjta u aprovua me 18 votë Për, Kundër ishin 8 anëtarët nga LVV, Abstenim nuk pati. Pjesëmarrës 
26. Nuk ishte Florina Lika-Vishi.  Në saje të kësaj del konstatimi se Kuvendi i Komunës mori këtë: 

VENDIM 
Për Shpallje me interes të përgjithshëm publik parcelat kadastrale 00150-0 dhe 00151-0 
në ZK Kaçanik, për objektin e SHMU “Emin Duraku” Kaçanik/ Lënda: 01Nr. 464/01-
1849/23.  
 
4. Rekomandimi i komisionit vlerësues për dhënien në shfrytëzim për 99 vjet pronën e 
paluajtshme të komunës, Parcela Kadastrale Nr. P-70917093-00156-2, ½ të sipërfaqes  
01.00.00ha  në ZK Koxhaj, NTP GREEN PRODUCT; 
 

Kryesuesi i Kuvendit: Kjo pikë është shqyrtuar edhe një herë në KK, dhe i është kthyer komisionit 
vlerësues për caktimin e afatit kohor. E hapi diskutimin: 

znj. Ernesta Krasniqi:  Po ndërlidhem me pikat 4,5 dhe 6 të kësaj mbledhje. Qëndrimi i ynë-LVV 
është kundër këtij rekomandimi,  duke konsideruar se është bërë shkelje ligjore. Sipas ligjit për dhënien 
në shfrytëzim të pronës komunale, detyrë e komisionit është me i vlerësuar ofertat, e jo me caktuar 
afatin kohor.  

z. Rrustem Zenuni: Materialin e kemi marrë dhe është në rregull për ne, ndërkaq  i bëri pyetje Ernestës: 
Nëse  mendoni së është shkelur ligji, atëherë si anëtare e komisionit vlerësues, pse e keni nënshkruar 
rekomandimin kur keni qenë kundër ?  

znj. Ernesta Krasniqi:  Nënshkrimin e kam vendosur për faktin se kam qenë e pranishme në mbledhje 
të komisionit. Nëse e keni lexuar procesverbalin, aty e kam dhënë mendimin tim. Materiali në KK na 
ka ardhur pa procesverbal. Mundemi me parë procesverbalin. 

z. Rrustem Zenuni: Unë po flas në bazë të rekomandimit të komisionit vlerësues, dokument ky i cili 
na është ofruar, ndërkaq procesverbal nuk me ka ardhur në email.  

z. Agim Çaka: Në tavolinë e kemi një Ankesë që ka të bëjë me pikën 4 dhe 5, atëherë diskutimi 
im fokusohet në këto 2 pikë. Ankesa është nga përfaqësuesit e disa komuniteteve që kanë 
shprehur pakënaqësi për pronën në fjalë. Kjo të bënë me kuptuar se diçka nuk është në rregull 
këtu. Unë pajtohem me reagimin e komunitetit, se komuna për çdo çështje që mendon me 
punuar diçka në një pronë në komunitet, duhet me marrë pëlqimin e komunitetit. Në rast se ka 

ndonjë reagim, atëherë e kuptojmë se komuniteti nuk është i kënaqur me veprimet që do të 
merren. Nuk e di a e keni diskutuar këtë çështje, a e keni marrë pëlqimin e komunitetit, dhe 
unë në këto raste - kur kemi reagim të komunitetit, jam në përkrahje të tyre. 

Kryesuesi i Kuvendit: Po ndërlidhem pak me temën, pasi vijë nga ajo pjesë. Ku është marrë 
vendimi këto parcela me i shtruar në ankand publik, unë kam kërkuar të parcelohen.  Vendimi 
ka qenë për 1.5 ha, ndërkaq kam kërkuar të parcelohen që 50 ari të ndahet për varreza se është 
nevojë imediante e komunitetit për lokacion për varrezat. Kërkesa e cila ka ardhur sot, ka 
ardhur pasi janë zhvilluar të gjitha procedurat paraprake (vendimi për dhënie në shfrytëzim, 
procedura e shpalljes publike etj.).  Në Ankesë shënohen arsyet e komunitetit, se ai vend është 
për kullosë të bagëtive, nevoja të komunitetit). F. Doganaj tani është shndërruar në komunitet 
të biznesit, dhe nevojë e komunitetit është të zhvillohet ai vend ekonomikisht, dhe kjo rritë 
zhvillimin ekonomik, vlerën e pronave përreth dhe punësimin, se është një veprimtari që 
ndikon edhe në rrafshin sekondar me pemë dhe perime të cilat besoj se do t’i plasojnë në atë 
vend punishte. Ky është interesi i komunitetit e jo si në ankesë, se ai mund të jetë ndonjë interes 
personal. Shpallja publike ka qenë e hapur, ndërkaq askush nuk ka reaguar për atë parcelë. 
Veprimtaritë prodhuese janë interes i komunës, por edhe i komunitetit për zhvillim të 
qëndrueshëm ekonomik. 

z. Selajdin Troni: Unë edhe në mbledhjen e kaluar kam kërkuar që afati kohor të caktohet këtu 
nga KK, për mos me i vonuar ofertuesit në zhvillimin e veprimtarive të tyre. Tani e kemi një 
ankesë të komunitetit, 2 fabrika të cilat kanë me u ndërtuar aty, njëra për konservimin e 
perimeve, mundet me u zëvendësuar me kullosë dhe kjo  tjetra dhe gjeneron vende pune, ku 
munden me u punësuar gratë- profit i mirë i komunitetit ky, dhe ndalja e migrimit. Unë kisha 
kërkuar me u tejkaluar kjo dhe me vazhduar veprimtarinë komunitetet.  

z. Naim Beça: E kemi një ankesë të komunitetit dhe komuniteti nga ne nuk ka kërkuar kurrfarë 
mendimi a është mirë apo jo. Ne po bazohemi në atë se a ka rritje të punësimit, për çfarë rritje 
punësimi po flasim, për çka është ajo fabrikë, a është për konservimin e pemëve dhe perimeve 
apo për shtrydhjen e tyre për lëngje. Nëse e merr tokën bujqësore, atëherë unë nuk e di ku i 
merr ato pemë e perime, toka bujqësore duhet me qenë aty. Ata që janë ankuar e kanë një arsye, 
nuk e di ata a kanë të drejtë me ardhur këtu me sqaruar gjendjen. Pse po mendoni që bujqësia 
nuk ka punësim, ekonomia botërore janë duke i mbyllë fabrikat dhe janë duke hapur ferma për 
bujqësi e blegtori, e jo fabrikë me 10 persona pa asnjë pemë e as qumësht. Krejt ato pemë e 
perime kanë me u blerë, dhe punësimi është i përkohshëm, se ardhmëria e një shteti e një 
komune është ferma, bujqësia dhe blegtoria, e jo një fabrikë me punësim të 10 punëtorëve me 
1 ha tokë. Propozoj të shtyhet kjo pikë, ndërkaq komuniteti që ka bërë ankesë në mbledhjen 
vijuese të vjen të na shpjegoj situatën. Ne e vlerësojmë situatën, se kjo nuk është politikë dhe 
e japim një vendim pozitiv apo negativ me argumente apo kundër argumente, secili nga ne e 
kemi mendimin tonë. Unë kam pasur mendimin me abstenuar, ndërkaq tani kur e kemi këtë 
ankesë, e kundërshtoj dhënien në shfrytëzim të asaj parcele të komunës, se unë e përfaqësoj 
një numër të qytetarëve. 

z. Selajdin Troni: Unë e jap mendimin tim dhe përfaqësoj interesin e përgjithshëm të 
qytetarëve, mirëpo për 6 persona të cilët kanë bërë ankesë, një komunitet me u dëmtuar nuk 
besoj se është e mirë. Kullosat nuk i zëvendësojnë 2 fabrika ku kanë me u punësuar mbi 100 
gra, sipërfaqja është 50 ari për njërën, 50 ari për tjetrën. Me i humbur 2 fabrika për kullosë, se 
ti nëse nuk e ke një fabrikë me i plasuar produktet, atëherë nuk ka arsye me kultivuar.  

z. Naim Beça: Nuk janë 6 persona, se ata persona e përfaqësojnë dikën. Nuk jam kundër asaj 
se as nuk e di se kush është investitori, por çështja është se e kemi një ankesë dhe mbi bazën e 
kësaj, unë jam me shtyrë këtë çështje.  

z. Agim Çaka: Duhet të jemi të qartë për ata të cilët na dëgjojnë se ne nuk jemi kundër 
investimeve në komunën tonë, por çështja është me u respektuar procedurat dhe të drejtat e 
komunitetit. U tha se është ankesa e dikujt për interes personal, dakord nëse keni fakte, por 
çështja është se ankesa është në emër të përfaqësuesve të 6 komuniteteve, të cilët mund të jenë 
150 qytetarë. E kemi një dokument përpara-Ankesa e cila është e protokolluar, ku bëhet fjalë 
për një komunitet të cilët janë të pakënaqur, sepse mendojnë që ekziston diçka me madhore e 
cila mund të bëhet në atë parcelë në interes të komunitetit.  

Kryesuesi i Kuvendit:  Të bëhemi real, a mundet ndërtimi i 2 fabrikave me qenë pengesë për 
zhvillimin e bujqësisë në atë vend, apo dikush për interesa të veta ka arritur me i mbledhur 5-
6 nënshkrime. Nëse ndëshkohem me votë jam unë ai që ndëshkohen se vijë nga ai lokalitet. 
Secili biznes që ofrohet, njerëzit vrapojnë me sjellë investimin në vendin e tyre. Ne tërë kohën 
themi se kemi me thithur investime me zhvilluar vendin, ku është ajo parulla jonë në kontest 
se kemi me zhvilluar ekonominë, me zhvilluar vendin. Ajo çka po bëjmë ne, po japim një pronë 
1 ha nga 50 ari, në të cilën pronë nuk ka mundësi me u zhvilluar bujqësia e krejt atij vendi, se 
ka tokë bujqësore edhe tjetër vend për me u zhvilluar bujqësia. Pjesa që është nevojë për 
komunitetin është parceluar dhe ndarë për varreza. E mira është me e madhe sesa pengesat dhe 
nxitë zhvillimin në atë pjesë (qarkullim, zhurmë), aty ka shumë. prona private. Në momentin 
që ndërtohet diçka aty, ka përfitime, se nis ndërtimi aty përreth, rritet vlera e pronave, 
rregullohet infrastruktura.  

z. Naim Beça: Unë nuk jam kundër dhe nuk e njoh askënd as pronarin e fabrikës as askënd, 
me këto fjalë motivuese ramë në pozitë të keqe unë edhe Agimin. Unë nuk jam duke thënë se 
ajo fabrikë nuk duhet me u ndërtuar. Ne e kemi një Ankesë nga 6 përfaqësues të komuniteteve,  
të cilën ankesë e ka protokolluar komuna dhe tani duhet me i baraspeshuar gjerat dhe me nxjerrë 
një vendim të drejtë për qytetarët e komunës. Unë propozoj me u shtyrë kjo çështje, me biseduar 
me komunitetin dhe me ia shpjeguar komunitetit këto fjalë motivuese të cilat na i tha neve këtu. 
Nuk jam as për as kundër kësaj çështje.  

z. Agim Mani: Ne jemi duke debatuar për një çështje e cila është dashur me u kryer para 2 
muajve, e pse nuk është kryer, e dimë se ka pasur keqpërdorime të komisionit vlerësues. Ne 
nuk jemi kundër investimeve, ne jemi për përfillje të kritereve të cilat i përcaktojmë. Anëtarin 
të cilin e kemi pasur nga LVV në komision vlerësues, thotë se kjo është shkelje ligjore, se nuk 
ka kurrfarë të drejte komisioni vlerësues me caktuar afatin kohor.  

Kryesuesi i Kuvendit:  Opinioni i komisionit vlerësues është rekomandues dhe kështu është 
shënuar, pastaj vendimi merret në KK.  

Nënkryetari i Komunës-Sabedin Vishi: Lidhur me ankesën që është protokolluar, çdo ankesë 
a kërkesë që i adresohet organeve të komunës, protokollohet, ndërkaq çështja se a merret për 
bazë apo jo, është në vullnetin e juaj. Të kemi parasysh se në garë zgjedhore kur kemi hyrë, të 
gjithë e kemi pasur gojën plotë, zhvillimin ekonomik, punësim të qytetarëve të komunës. Kush 
është ekonomist e din se, komuna nuk prodhon vende të punës, komuna mirëpret kërkesën e 
investitorëve që janë serioz. Procedurat janë zhvilluar, çështja ka qenë në shpallje publike për 
ata që kanë qenë të interesuar, ofertat janë vlerësuar nga komisioni dhe për një afat ligjor të 
cilën nuk e ka përcaktuar komisioni, është kthyer lënda në rishqyrtim. Tani, a mendoni që është 
me mirë me i pasur edhe 100 vende pune në atë parcelë, sesa  me u shfrytëzuar ai vend për 
ruajtje të bagëtisë, ajo është diçka tjetër. Nëse e marrim Green Product, që bënë konservimin e 
pemëve dhe perimeve, kjo ndërlidhet direkt me zhvillimin e bujqësisë. Ne, në vitin e kaluar i 
kemi dhënë 208 sera, e kur kuvendi ia mundësojmë  hapjen e një fabrikë që tregun e ka të 
sigurt, kushdo që punon me një serë të vogël e nxjerrë fitim, mendoj se është shumë në favor 
të qytetarëve të komunës së Kaçanikut. Ky komunitet, e drejta e tyre është me bërë ankesë, 

këtë nuk po e paragjykoj, e kanë pasur mundësi me aplikuar me ardhur me një plan për çfarëdo 
që është në të mirë të komunitetit, por ju ka ikur koha. Nëse ju mendoni se është mirë me 
anuluar këtë anuloni, por mos harroni se në zgjedhje keni bërë politikë, plotë gojën zhvillim 
ekonomik e keni pasur.  

z. Adnan Reka: Po përmendet se e kemi pasur në zgjedhje lokale gojën zhvillim ekonomik, 
por para zhvillimit ekonomik e kemi pasur gojën se do të respektojmë ligjin, e ligji i paraprinë 
zhvillimit ekonomik. Ne po e kundërshtojmë këtë çështje, sepse po konsiderojmë se është 
kundërligjore, sepse në hapa është bërë gabim, se nuk jemi kundër bizneseve, shpresoj bizneset 
të kenë sukses, por duke respektuar ligjin, të mësohemi njëherë e përgjithmonë të bëhemi vend 
ligjor-komunë ligjore, e jo pa ligj  qysh t ‘na teket për interesa grupore e klanore, se kjo nuk 
shkon zhvillimi ekonomik i komunës.  

Kryesuesi i Kuvendit:   Çështja se a ka shkelje ligjor apo jo, është një organ tjetër që i shikon 
këto punë. Nëse ka shkelje ligjore, vendimi na kthehet prapë. 

znj. Ardita Rrahmani: Nuk desha me u kap për fjale, por nënkryetari me detyroj,  e përmend  
zhvillimi ekonomik nga një kryetar që e ka pushtetin që 23 vjet. E përmendni zhvillimin 
ekonomik, ndërkaq në çdo mëngjes autobusët janë të mbushur me qytetarë në kërkim të një 
vendi pune diku tjetër. A keni menduar nënkryetar për cilin zhvillim ekonomik jeni duke folur. 
Nuk jemi kundër asnjë investimi, lë të hapen fabrika e atë zhvillimin ekonomik që po e 
proklamoni zbatoni në praktikë,  se autobusët nuk janë duke i nxënë qytetarët tanë në kërkim 
të një pune prej 300€ në muaj.  

Nënkryetari i Komunës: Nëse ju i refuzoni investimet këtu, atëherë ka me pasur edhe me 
tepër autobusë të mbushur për Ferizaj në kërkim të një pune.  

z. Naim Beça: Mirë e artikulove nënkryetar, por çështja është vetëm të bëjmë krahasimin e një 
ferme me një fabrikë. Fabrika mundet me falimentuar brenda javës apo muajit, ndërkaq ferma 
mund të funksionoj edhe pas 100 viteve. Tema e zhvillimit ekonomik është shumë e gjerë, ai 
që është ekonomist në komunën tonë duhet me na e shpjeguar plusin dhe minusin, dikush duhet 
me na shpjeguar çka është me mirë  me ndërtua.  

Nënkryetari i Komunës: Ata kanë pasur mundësi me aplikuar për fermë, por nuk kanë 
aplikuar, këtu është dallimi në mes të atyre që kanë aplikuar dhe atyre që nuk kanë aplikuar, 
atëherë ishte hapur debati, a me hapur fermë apo fabrikë.  

z. Naim Beça: Ne po e marrim atë se fabrika ku ta di se çka është, fabrika mundet edhe me 
bankrotuar. Keni ndarë sera, krejt në rregull, por ne nuk po e dimë fabrika a ka me mbijetuar 
pas 6 muajve, çka bëhet me të nëse nuk mbijeton.  

Kryesuesi i Kuvendit:  Dy fabrika munden me funksionuar në 1 ha, ndërkaq një fermë e ka 
problem me funksionuar në sipërfaqe 1 ha. Nëse nuk mbijeton fabrika, komuna ia merr pronën. 

z. Naim Beça: Atëherë kujt iu ka marrë prona deri sot, nëse nuk ka funksionuar për qëllimin 
që është destinuar. Pse nuk iu ka marrë prona fabrikës së Gëlqeres ? 

Kryesuesi i Kuvendit:  Fabrika e Gëlqeres është privatizuar nga AKP.  

z. Agim Çaka: Kërkesa është që çdo investim që bëhet në komunitet, me marrë pëlqimin e 
komunitetit, me pasur parasysh interesin e komunitetit. Procesi i privatizimit kur ka filluar në 
Kosovë krejt e kanë përkrahur duke menduar se do të bëhet mirë, tani pas 20 vjetëve e kemi 
kuptuar se privatizimi ka qenë çështje e dështuar. Çështja e dhënies në shfrytëzim është e 
rregulluar me ligj, për afatshkurtër dhe afatgjatë, por duhet me i bërë do analiza, autobusët mos 
të ndalen veç a ka punë. Është në interes me pasur raportin edhe për pronat të cilat janë dhënë 

deri me tani në shfrytëzim, dhe një raport i tillë na jep një sinjal për pronat të cilat do t’i japim 
tutje se a bënë me ia dhënë në shfrytëzim dhe kujt me ia dhënë, se prona shpenzohet dhe nëse 
në të ardhmen na vjen një investues serioz, mund të mos kemi pronë me dhënë në shfrytëzim. 
Çështja e zonës së biznesit, është mirë me u caktuar diku dhe ata çka janë me serioz me i 
orientuar në to. Janë do punë që munden me u bërë mirë dhe me rregull, e jo me ra viktimë e 
vullnetit të një qytetari sikurse me simbolin e UÇK. Kërkoj që Raporti për dhënien në 
shfrytëzim të pronave komunale t ‘na vjen me shpejt. 

Kryesuesi i Kuvendit:  Rekomandimin e komisionit vlerësues e  shtroj në votim për aprovim, 
u aprovuan  me 15 votë Për, Kundër 8 anëtarë, Abstenuan 2, Betim Shala dhe Naim Beça. 
Prezentë 25. Nuk ishin prezentë Florina Lika Vishi dhe Raif Kasa. Në saje të kësaj del 
konstatimi së Kuvendi i Komunës mori këtë: 

VENDIM  
Për Aprovimin e Rekomandimit të komisionit vlerësues për dhënien në shfrytëzim për 99 
vjet pronën e paluajtshme të komunës, Parcela Kadastrale Nr. P-70917093-00156-2, ½ të 
sipërfaqes  01.00.00ha  në ZK Koxhaj, Ofertuesit NTP GREEN PRODUCT, Ferizaj/ 
Oferta 01Nr. 104/02-29976/22.  
 
5. Rekomandimi i komisionit vlerësues për dhënien në shfrytëzim për 99 vjet pronën e 
paluajtshme të komunës, Parcela Kadastrale Nr. P-70917093-00156-2, ½ e sipërfaqes  
01.00.00ha  në ZK Koxhaj, XHEMILE VISHI B.I; 
 
Kryesuesi i Kuvendit: Kjo është e ndërlidhur me parcelën e njëjtë, me ½ e sipërfaqes. E hapi 
diskutimin: Për diskutim nuk u paraqit kush, atëherë e shtroj në votim për aprovim këtë pikë 
dhe e njëjta u aprovua me 14 votë Për, 6 votë Kundër nga LVV, Abstenuan 2 Naim Beça dhe 
Betim Shala. Prezentë 24. Nuk ishin prezentë: Florina Lika Vishi, Raif Kasa dhe Kadri 
Krivenjeva.  Në saje të kësaj del konstatimi së Kuvendi i Komunës mori këtë: 

VENDIM  
Për Aprovimin e Rekomandimit të komisionit vlerësues për dhënien në shfrytëzim për  
nëntëdhjetë e nëntë (99) vjet, pronën e paluajtshme të komunës, Parcela Kadastrale Nr. 
P-70917093-00156-2, ½ e sipërfaqes  01.00.00ha  në ZK Koxhaj, XHEMILE VISHI B.I . 
nga Ferizaj  / Lënda:  Oferta 01Nr. 104/02-29994/22.  
 
6. Rekomandimi i komisionit vlerësues për dhënien në shfrytëzim për 45 vjet pronën e 
paluajtshme të komunës, Parcela Kadastrale Nr. P-70917048-01866-0, të sipërfaqes 00.68.68 
ha, në ZK Kaçanik, XHEVDET DERVISHI; 
 
Kryesuesi i Kuvendit:  Rekomandimin e komisionit vlerësues e keni marrë, e hapi diskutimin: 
z. Agim Mani: Kërkoj sqarim për parcelën në fjalë, se bëhet fjalë për 68 ari, ndërkaq do të 
jepen në shfrytëzim diku mbi 15 ari.  
z. Qamil Stagova: Është e vërtetë se drejtoria ka propozuar për me dhënë në shfrytëzim 
komplet parcelën, ndërkaq me propozimin i cili ka dalë, DUKMM nuk është marrë më me atë 
punë.  
z. Agim Mani: Ofertuesi d.m.th. nuk i ka të përcaktuar pikat e sipërfaqes 15ari ku i merr, por 
përzgjedhë brenda sipërfaqes 68 ari. Ne duhet ditur sipërfaqen ku keni menduar me ia dhënë 
15 ari, e jo ku të donë ofertuesi me zgjedhur.  
 
z. Qamil Stagova: Raporti i komisionit nuk me vjen mua, Komisioni e ka bërë shpalljen 
publike dhe i ka vlerësuar ofertat dhe ka dalë me këtë rekomandim. Drejtoria nuk ka 
kompetencë në punën e komisionit.  

z. Betim Shala: Pjesa të cilën ka kërkuar pala me marrë në shfrytëzim është me koordinata, 
janë koordinatat e sipërfaqes gati 16 ari brenda sipërfaqes 68 ari.  
 
z. Rrustem Zenuni: Ne e kemi vlerësuar si grup parlamentar i PDK edhe këtë rekomandim, 
dhe kemi vlerësuar se fokusi ynë është me u përqendruar të sektori i prodhimit, kështu që ne 
këtë pikë nuk do të përkrahim, sepse ka të bëjë me fushën e biznesit e jo  me fushën e prodhimit.  
 
z. Adnan Reka: Unë, për arsye personale nuk do të marrë pjesë në votim në këtë pikë.  
 
z. Agim Çaka: Kërkoj të di ku gjendet kjo parcelë, a është afër pompës ? Sa është distanca e 
kësaj prone nga magjistralja? Kam informacion se një pjesë e kësaj prone hynë në zonën e 
magjistrales dhe mundet me pasur probleme.  
 
z. Qamil Stagova: Nuk e di saktësisht se a është pjesë e zonës së magjistrales, ndërkaq ka 
mundësi të jetë afër zonës së magjistrales.  
Kryesuesi i Kuvendit:  Nga magjistralja, ndërtimi nuk lejohet në distancë me se paku 20m.  
 
z. Naim Beça:  Po ndërlidhem me Rrustem Zenuni që tha se nuk është qëllimi i marrjes në 
shfrytëzim për prodhim dhe nuk e votojmë. Atëherë me tregoni mua, çka është biznesi ?  
Biznesi është punësim, ndërkaq sipas juve për biznesin nuk ka punë. Biznesi është punësim, 
sepse nëse e hap një biznes bënë edhe punësime në të. D.m.th. jeni kundër punësimeve për 
veprimtari biznesi. Ky nuk është argument, ju duhet me shpjeguar pse jeni kundër, se nuk qenka 
për prodhim apo se nuk e njihni pronarin.  
 
z. Betim Shala: Sa e di unë, kjo pronë aspak nuk ka të bëjë me ligjin për kyçje në rrugë 
magjistrale, për arsye se kjo e ka kyçje të pjesa lartë në Dushkajë, ndërkaq distanca nga rruga 
është mbi 20m. Çështja të cilën e përmendi Rrustemi se nuk do të votojmë se është për qëllim 
biznesi, komuna ka pasur raste kur ka dhënë prona në shfrytëzim për markete, konkretisht në 
vitin e kaluar. Ne si LDK e kemi pasur një vendim për çështjen e ndërrimit të destinimit të 
tokave bujqësore, dhe nëse tani vendoset për dike për dikën kundër, atëherë edhe ne si LDK do 
të rishqyrtojmë vendimin tonë, se nuk shoh se ka ndonjë arsye me vepruar ndryshe për raste të 
njëjta. Në mbledhjen e kaluar kur u shtynë këto rekomandime, e bëra një kërkesë me u ndarë 
sipërfaqja e kërkuar. Fakti që nuk është ndarë, po i bien se është e qëllimshme, se në atë vend 
përpos kësaj veprimtarie nuk mundet me u zhvilluar veprimtari tjetër. Për këtë pronë janë 
zhvilluar krejt procedurat, si;  shpallja publike, rekomandimi i komisionit, ndërkaq nëse kjo 
nuk kalon, atëherë po bien poshtë të gjitha këto veprime që janë marrë deri me tani.  
 
Kryesuesi i Kuvendit:  Prona është dashur me u parcelua, se është sipërfaqe e madhe, ndërkaq 
për veprimtarinë e kërkuar nuk nevojitet hapësirë shumë e madhe. Është e vërtetë se është 
dhënë pronë në shfrytëzim afatshkurtër për veprimtari të tillë përmes shpalljes publike në f. 
Nikaj.  
 z. Betim Shala: Pronat nuk epen në shfrytëzim vetëm për prodhim, por epen për gjenerim të 
vendeve të punës. Nuk është që po e mbroj, por ofertuesi e ka sjellë edhe planin e biznesit, 
ndërkaq pozita thotë se nuk e votojmë. Cila është arsyeja atëherë që është propozuar kjo pikë 
këtu, a mos është çështje politike kjo? 
 
z. Selajdin Troni: Kërkoj me u parcelua kjo pronë dhe me u gjetur një formë qysh është dhënë 
një pronë me herët, me ndonjë qira të butë që me pasur mundësi ofertuesi me zhvilluar 
veprimtarinë, se për 45 vjet mund të na paraqitet ndonjë problem  e më ra ndeshë me vendimin 
tonë, për shkak se prona është në afërsi të magjistrales.  

z. Rrustem Zenuni: Unë po deklaroj këtu se asnjërin prej ofertuesve nuk e njoh, në njërën anë 
po na akuzoni dhe po mundoheni çdo gjë me lidhur me politikë, në anën tjetër votoni kundër, 
kjo nuk shkon. Unë nuk vlerësoj politikisht, por arsyeshëm, janë bindjet e mia të cilat unë iu 
nënshtrohem, ndërkaq ka raste kur kemi mendim të njëjtë si grup i PDK.  
 
z. Agim Çaka:. Ne jemi për zhvillimin e vendit përmes investitorëve, çdo investim duhet me 
qenë i qëlluar, çështjet mos me marrë ngjyra politike, me shikuar a ka seriozitet, a pengon dike 
ai biznes, a është profitabile, a është në interes të qytetarëve ajo veprimtari dhe a ka shkelje 
ligjore. Nëse plotësohen të gjitha këto, atëherë është në rregull. Ne kemi të drejtë me kërkuar 
sqarime të nevojshme kur nuk jemi sa duhet të njoftuar, sqarimet duhet me na i dhënë.  Komuna 
është që vlerëson se a me mirë me ia dhënë dikujt 2 ha për 200 punëtorë apo 2 ha për 10 
punëtorë, komuna e shqyrton se ku është interesi me i madh me dhënë në shfrytëzim pronën, 
se çfarëdo biznesi i vogël është mirë me u zhvilluar, por kur ka pikëpyetje, atëherë mundem 
mos me u pajtuar. 
 
znj. Ardita Rrahmani: Për të njëjtën pikë po flasim në 2 mbledhje të KK. Betimi në mbledhjen 
e kaluar në emër të LDK ka kërkuar me u bërë parcelimi i parcelës dhe nuk është bërë. 
Arsyetimi i shefit të grupit –PDK është se nuk gjeneron vende të punës për veprimtari biznesi. 
Sipas anës tonë- LDK, është tipike politike nisur nga arsyetimi i cili është i pavend. Kur të 
merrni direktiva si me votuar, atëherë bëni një arsyetim me të fortë, se ky nuk është arsyetim.  
 
z. Naim Beça: Kryesues, nëse ke mundësi e bënë një motivim ashtu si e bërë për ofertat 
paraprake, se në bazë të fjalëve motivuese që i theksova edhe mua me bërë për me votuar 
kundërshtim me subjektin tim politik -LVV, unë abstenova. Unë do të abstenoj, por çështja ka 
ardhur në KK, bëni këto fjalë motivuese, se unë nuk po e kuptoj kur një çështje ka ardhur në 
KK, vet e sjellin në KK, vet e kundërshtoni, për biznes keni tjetër mendim me arsyetim se nuk 
gjeneron vende pune, për veprimtari prodhuese keni  mendim tjetër.  
 
Kryesuesi i Kuvendit:  Unë jam për me i hap rrugë zhvillimit të biznesit çfarëdo qoftë, por 
dallimi qëndron të parcela dhe pozicioni që gjenden parcelat. Vet pala ka kërkuar që të 
parcelohet, sepse 68ari janë të pashfrytëzueshme për këtë veprimtari, për shkak se një pjesë e 
pronës është skaj rrugës. Ligji i ndërtimit e përcakton sa duhet me qenë larg rrugës, një pjesë 
është pjerrinë që është i pamundur ndërtimi. Një pjesë e parcelës që e ka kërkuar, është e 
disponueshme për punë. Mendimi im është, të parcelohet parcela  dhe të shqyrtohet mundësia 
tjetër e dhënies-qiradhënie apo formë tjetër. Nuk e refuzova, se nuk e refuzoj pa pasur një arsye 
të fortë refuzimi. Kërkova që mos të marrim vendim për 68 ari, se nuk munden me u shfrytëzuar 
të gjitha, dhe periudha 45 vjet për veprimtari tregtare mundet me u dhënë në formë tjetër, ashtu 
siç është dhënë në f. Nikaj.  
 
z. Ekrem Livoreka: Ne AAK jemi për me tërhequr këtë pikë nga rendi i punës, me qëllim që 
prona të parcelohet.  
 
z. Betim Shala: Unë edhe në mbledhjen e kaluar kam kërkuar që prona të parcelohet, dhe nuk 
e di pse nuk është parcelua, se asgjë nuk e pengon as për leje ndërtimi, as rrugën dhe është e 
paraparë me PZHK. Unë mendoj se nuk ia vlen me u refuzuar, se nuk ia vlen atë pronë me lënë 
djerrinë. Unë vijë nga ajo zonë dhe e njoh mirë atë parcelë.  
 
z. Selajdin Troni: U përmend se ka anime politike, nuk është e vërtetë, sepse edhe unë isha 
për parcelim të asaj parcele.  

znj. Ardita Rrahmani: Ku të shtohet çështja në votim e shikojmë Selajdin.  
 
Kryesuesi i Kuvendit:  Meqë dolën propozime që rikthehet dhe të ri parcelohet dhe të shikohet 
mundësia e formës tjetër e dhënies në shfrytëzim përmes qiradhënies, fillimisht e shtroj në 
votim rekomandimin e komisionit vlerësues. 
 
z. Rrustem Zenuni: Ne jemi me i zhvilluar procedurat, të shtrohet ne votim rekomandimi i 
komisionit vlerësues,  kalon apo nuk kalon. 
 
 znj. Ardita Rrahmani: A jeni duke folur në emrin tuaj personal apo në emër të grupi, nëse je 
duke folur në emër të grupit, atëherë tregoj kolegut tuaj afër që je duke folur në emër të grupit.  
 
Kryesuesi i Kuvendit:   Sipas rregullores, jemi të obliguar që fillimisht të shtrojmë në votim 
rekomandimin e komisionit vlerësues: Për votuan 4 anëtarët nga LDK. Rekomandimi i 
komisionit vlerësues nuk kaloj.  
 
z. Betim Shala: Ne menduam se e shtruat në votim për me iu kthyer në rishqyrtim për ri 
parcelim të pronës. 
Kryesuesi i Kuvendit: Atëherë edhe njëherë e përsërisë votimin: A jeni për me kaluar 
rekomandimi i komisionit vlerësues ? Për nuk ka asnjë votues. Ky propozim nuk kaloj. Atëherë 
shkojmë me propozimin tjetër që lënda ti kthehet komisionit vlerësues për ri parcelim të 
parcelës dhe të shikohet forma e dhënies në shfrytëzim. Pjesëmarrës në votim 26, pasi që në 
këtë pikë ishte edhe Raif Kasa.  Për votuan shumica, Kundër 1, Abstenim 6. Në saje të kësaj 
del konstatimi se Kuvendi i Komunës mori këtë: 

VENDIM 
Për kthimin në rishqyrtim të komisionit vlerësues Rekomandimin e këtij komisioni për 
dhënien në shfrytëzim për 45 vjet pronën e paluajtshme të komunës, Parcela Kadastrale 
Nr. P-70917048-01866-0, të sipërfaqes 00.68.68 ha, në ZK Kaçanik, XHEVDET 
DERVISHI, në mënyrë që të parcelohet parcela dhe të shikohet forma e dhënies në 
shfrytëzim / Lënda: 01Nr. 104/02-1864/23. 
 
7. Plani vjetor i punës së Këshillit Komunal për Siguri në Bashkësi, për vitin 2023; 
 
Kryesuesi i Kuvendit: E hapi diskutimin:  
 
 z. Agim Mani: Në këtë Plan e përkrahim si plan në përmbajtje, i cili përcakton objektivat 
lidhur me aktivitetin vjetor të vitit 2023, mirëpo përpos planit besoj se duhet të ketë një përbërje 
të plotë që ky plan të realizohet, sepse kryetari i komunës si kryesues i këtij këshilli, nuk ka 
arritur të kompletoj  përbërjen edhe me 1 anëtar edhe pas një viti të themelimit, kur dihet roli i 
FSK në këtë këshill dhe nuk e di si mund të funksionoj ky këshill pa përfaqësim të FSK. Ky 
këshill duhet plotësohet edhe me një anëtar e jo të neglizhohet kjo çështje. Ne kemi qenë kundër 
kur është miratuar formimi i KKSB dhe kemi kërkuar të plotësohet KKSB edhe me 1 anëtar 
nga FSK siç e parasheh rregullorja dhe t ‘na vjen në KK i plotësuar. Ju as atëherë as këtë vit 
nuk e keni plotësuar dhe ne përderisa nuk plotësohet KKSB e kemi të njëjtin qëndrim.  
 
Kryetari i Komunës: Ne mendimet dhe qëndrimet nuk mundemi me ia ndryshuar askujt. Sa i 
përket KKSB, nuk është patjetër të jetë i njëjti anëtar, për shkak se përfaqësuesi i FSK ndërrohet 
çdo 2-3 javë vijnë të ri dhe nuk e di që nuk ka qenë mos pjesëmarrës në KKSB anëtari nga 
FSK. 
 z. Agim Mani: Kush është përfaqësues legjitim në këtë këshill nga FSK?  

Kryetari i Komunës: Janë nënshkrimet e secilit që ka marrë pjesë në përfaqësim të 
institucionit të FSK, që nënshkruajnë kur të vijnë në mbledhje. Ne, në përbërje nuk dërgojnë 
emra, sepse çdo herë ndërrohen dhe çdo herë e dërgojnë nga një përfaqësues, përfaqësimi i tyre 
është, nëse donë me ditur eja në mbledhje të KKSB dhe e vërteton.  
 
Kryesuesi i Kuvendit: Diskutime të tjera nuk ka, atëherë e shtroj në votim për aprovim dhe i 
njëjti u aprovua  me 18 vota Për, 4 votë kundër, Kundër Abstenim 1. Pjesëmarrës në votim 23. 
Në saje të kësaj del konstatimi së Kuvendi i Komunës mori këtë: 

VENDIM 
Për Aprovimin e Planit vjetor i punës së Këshillit Komunal për Siguri në Bashkësi për 
vitin 2023 / Lënda: 01Nr. 104/02-1280/23.  
 
8. Raport i punës i Këshillit Komunal për Siguri në Bashkësi, për vitin 2022; 
 
Kryesuesi i Kuvendit: E hapi diskutimin:  
 
 z. Agim Mani: Këtë informatë, mund të quajmë si të doni, por raport nuk mund të quajmë. 
Raporti duhet të ketë një skenim të gjendjes vjetore, sidomos të KKSB. Siç e dimë KKSB në 
bazë të rregullores mban 6 mbledhje të rregullta për 1 vit. Në takime të KKSB dalin 
rekomandimet dhe zbatimi i tyre. Raporti nuk është i përpiluar në atë formë që kuvendi të jetë 
i njoftuar me gjendjen e sigurisë në komunë. Në këtë raport nuk paraqitur statistika vjetore sa 
i përket gjendjes se sigurisë, kur dihet se përfaqësuesit e këtij këshilli kanë statistika për 
gjendjen e sigurisë, se këtë e kam vërtetuar në bazë të procesverbaleve të KKSB, edhe pse 3 
procesverbale të këtij këshilli nuk janë publikuar në faqen zyrtare të komunës. Në këtë raport  
nuk keni bërë mbledhje të dhënave në mënyrë kronologjike dhe statistikore për me i paraqitur 
në raport, si raste të renda të vjedhjeve, vjedhje të pyjeve, armëmbajtje pa leje, sulme, dhunë 
në familje, mashtrime, kanosje, narkotikë, aksidente të trafikut, të gjitha këto është dashur me 
u përfshirë në raport, ndërkaq është bërë shkurtimisht një përshkrim i procesverbalit.  
 
Kryesuesi i Kuvendit: Diskutime tjera nuk ka, atëherë konstatoj se Kuvendi i Komunës  

NJOFTOHET 
Me Raportin (Informatë) e punës së Këshillit Komunal për Siguri në Bashkësi, për vitin 
2022/ Lënda: 01Nr. 104/02-1279/23.  
 
9.Informatë për Aktivitetin e Kuvendit të Komunës nga Inaugurimi i kuvendit- 08 dhjetor 
2021-31 dhjetor 2022; 
 
Kryesuesi i Kuvendit: Nga zyrtarja për punë të KK në këtë Informatë është bërë një 
përmbledhje e aktivitetit të Kuvendit të Komunës nga Inaugurimi i kuvendit- 08 dhjetor 2021-
31 dhjetor 2022. E hapi diskutimin:  Për diskutim nuk u paraqit kush, atëherë konstatoj se 
Kuvendi i Komunës 

NJOFOHET 
Me Informatën për Aktivitetin e Kuvendit të Komunës nga Inaugurimi i kuvendit- 08 
dhjetor 2021-31 dhjetor 2022, e hartuar nga Kryesuesi i KK / Lënda: 01Nr. 60/01-
1890/23.  
 
10. Plani i Punës së  Komitetit për Komunitete për vitin 2023; 
 
Kryesuesi i Kuvendit: E hapi diskutimin: Për diskutim nuk u paraqit kush, atëherë e shtroj në 
votim për aprovim dhe njëjti u aprovua njëzëri. Prezentë 26.  Jo prezentë Florina Lika-Vishi. 
Në saje të kësaj del konstatimi së Kuvendi i Komunës mori këtë: 

VENDIM 
Për Aprovimin e Planit të Punës së  Komitetit për Komunitete për vitin 2023/ Lënda: 
01Nr. 060/01-1325/23.  

11. Kërkesa e MMPH për rishqyrtimin e vendimit për miratimin e Planit komunal për 
menaxhimin e mbeturinave 2023-2027; 
Kryesuesi i Kuvendit:  Ky vendim është marrë në mbledhjen e kaluar të KK, mirëpo gjatë 
hartimit të vendimit, është gabuar teknikisht baza e ndryshim plotësimit të ligjit, kështu që 
MAPL e ka kthyer në rishqyrtim. E hapi diskutimin: Për diskutim nuk u paraqit kush, atëherë 
e shtroj në votim për aprovim këtë pikë dhe e njëjta u njëzëri. Prezentë 26. Në saje të kësaj del 
konstatimi se Kuvendi i Komunës mori këtë: 

VENDIM 
Për Miratimin e Planit Komunal për Menaxhimin e Mbeturinave 2023-2027 / Lënda: 01Nr. 
104/02-1493/23. 
Me marrjen  e  këtij vendimit, Anulohet  Vendimi  01Nr. 07-104/02-33334/22 –Për Miratimin 
e Planit Komunal për Menaxhimin e Mbeturinave 2023-2027, sipas kërkesës së MMPH për 
rishqyrtimin e vendimit për miratimin e Planit komunal për menaxhimin e mbeturinave 
2023-2027.  
 
12. Raporti i punës së Komitetit Konsultativ për Persona me Aftësi të Kufizuara për vitin 2022; 
 
Kryesuesi i Kuvendit: E hapi diskutimin: 
 
znj. Arlinda Rakoci-Raka: Ne po e shohim se ky komitet nuk po funksionon, sepse shumë 
anëtarë të tij kanë ofruar dorëheqja, duhet sa me parë me bërë funksional këtë komitet, në 
mënyrë që ky komitet t’iu dal në ndihmë personave me aftësi të kufizuara dhe anëtarët e këtij 
komiteti duhet paguhen, se kjo është arsyeja që po japin dorëheqje.  
 
Kryesuesi i Kuvendit: Edhe unë mendoj ashtu, besoj se në mbledhjen vijuese kemi me pasur 
një propozim vendim për plotësimin e këtij komiteti, sepse me dorëheqjen e Mirlindës ky 
komitet bëhet jofunksional. Diskutime të tjera nuk ka, Raportin e këtij komiteti e shtroj në 
votim dhe i njëjti u aprovua njëzëri. Prezentë  25.  Jo prezentë: Florina Lika- Vishi dhe Rrustem 
Zenuni. Në saje të kësaj del konstatimi së Kuvendi i Komunës mori këtë: 

VENDIM 
Me të cilin e Aprovoj Raportin e punës së Komitetit Konsultativ për Persona me Aftësi 
të Kufizuara për vitin 2022/ Lënda: 01Nr. 060/01-2599/23.  
 
13. Kërkesa e Mirlinda Axhami-Hysa për dorëheqje nga Komitetit Konsultativ për Persona me 
Aftësi të Kufizuara;  
 
Kryesuesi i Kuvendit: E hapi diskutimin: Për diskutim nuk u paraqit kush, atëherë e shtroj në 
votim për aprovim këtë pikë dhe e njëjta u aprovua njëzëri.  Prezentë 25. Nuk ishin:  Florina 
Lika- Vishi dhe Rrustem Zenuni. Në saje të kësaj del konstatimi se Kuvendi i Komunës mori 
këtë: 

VENDIM 
Për Aprovimin e Kërkesës së Mirlinda Axhami-Hysa për dorëheqje nga Komitetit 
Konsultativ për Persona me Aftësi të Kufizuara / Lënda: 01Nr. 60/01-33703/22.  
 
Kryesuesi i Kuvendit:  E konstatoj mbledhjen të përfunduar në ora 13:23. Deri në fund të 
mbledhjes qëndruan anëtarë 25 anëtarë, me lejen e Kryesuesit të KK, Florina Lika-Vishi shkoj 
në pjesën e parë të mbledhjes, ndërkaq Rrustem Zenuni para se të votohet pika e 12.   

 

Procesmbajtëse                                                                                           Kryesues i Kuvendit 
Makfire Malsiu                                                                                                 Kemal  Murseli 
 


























































































































































































































































































































































































